भारत सरकार
वाणिज्य और उद्योग मंत्रालय
औद्योगिक नीति और संवर्धन विभाग
राज्‍य सभा
अतारांकित प्रश्‍न संख्या : 1877    
बुधवार 29 अगस्‍त, 2012 को उत्तर दिए जाने के लिए
स्वदेशी औषधीय पौधों का पेटेंट विदेशी कंपनियों को दिया जाना
अ.ता.प्र.सं. : 1877 :

डॉ. वी. मैत्रेयनः
क्या वाणिज्य और उद्योग मंत्री यह बताने की कृपा करेंगे कि:
(क): क्या सरकार ने स्वदेशी औषधीय पौधों और उनके उत्पादों के लिए पेटेंट कतिपय विदेशी
कंपनियों को प्रदान किया है;

(ख): यदि हां, तो उन कंपनियों की संख्‍या कितनी है जिन्हें पेटेंट प्रदान किया गया है और उन दवाओं के नाम क्या हैं, जिनके लिए पेटेंट दिया गया है;

(ग): इस निर्णय का देश में औषधीय पौधों के संरक्षण और उनके उत्पादों पर संभावित असर क्या होगा;

(घ): क्या सरकार ने इस प्रकार के निर्णय लेने से पहले राज्य सरकारों के साथ कोई चर्चा की है;

(ङ): यदि हां, तो तत्संबंधी ब्यौरा क्या है; और
(च): यदि नहीं, तो इसके क्या कारण हैं?

उत्तर
वाणिज्य और उद्योग मंत्रालय में राज्य मंत्री (श्री ज्योतिरादित्य मा. सिंधिया)
(क) से (च):  विवरण सदन के पटल पर रख दिया गया है।
*******

स्‍वदेशी औषधीय पौधों का पेटेंट विदेशी कंपनियों को दिए जाने के संबंध में 29.08.2012 को राज्‍य सभा में उत्‍तर के लिए नियत अतारांकित प्रश्‍न संख्‍या 1877 के उत्‍तर में उल्लिखित विवरण
(क) तथा (ख):  औषधीय पौधे तथा औषधीय पौधों से प्राप्‍त उत्‍पाद जो पारंपरिक ज्ञान है या पारंपरिक रूप से ज्ञात संघटक या संघटकों के ज्ञात गुणों का एकत्रीकरण या द्विगुणीकरण है, वे क्रमश: पेटेंट अधिनियम, 1970 की धारा 3(ञ) तथा धारा 3(प) के तहत पेटेंट के योग्‍य नहीं हैं। तथापि, औषधीय पौधों से प्राप्‍त उत्‍पादों में पर्याप्‍त सुधार करने पर जो पेटेंट अधिनियम, 1970 में पेटेंट के लिए निर्धारित मानदंडों को पूरा करते हों पेटेंट प्रदान किए जा सकते हैं। अब तक, ऐसे इक्‍कीस (21) पेटेंट विदेशी कंपनियों को प्रदान किए गए हैं। प्रदान किए गए पेटेंटों का ब्‍यौरा अनुबंध में दिया गया है।
(ग) से (च):  जैवविविधता अधिनियम, 2002 औषधीय पौधों का संरक्षण करने पर औषधीय पौधों से प्राप्‍त उत्‍पादों को बौद्विक संपदा प्रदान करने के प्रभाव पर विचार करता है। यह प्रक्रिया राज्‍य स्‍तरीय जैवविविधता प्राधिकारियों के साथ परामर्श करके चलाई जाती है। जैवविविधता अधिनियम की धारा 6(झ) जिसमें कहा गया है कि “कोई भी व्‍यक्ति ऐसे आवेदन से पहले राष्‍ट्रीय जैवविविधता प्राधिकरण की पूर्वानुमति लिए बिना किसी भी नाम से भारत या भारत के बाहर ऐसी किसी खोज के बौद्धिक संपदा अधिकार के लिए आवेदन नहीं करेगा जो भारत से प्राप्‍त किसी जैव संसाधन पर किसी अनुसंधान अथवा सूचना पर आधारित हो।” तथापि यह प्रावधान जैवविविधता अधिनियम, 2002 की धारा 40 के अध्‍यधीन है जिसमें कहा गया है कि केन्‍द्र सरकार राष्‍ट्रीय जैवविविधता प्राधिकरण के परामर्श से सरकारी राजपत्र में अधिसूचना द्वारा घोषणा कर सकती है कि इस अधिनियम के प्रावधान जैव संसाधनों सहित ऐसी मदों पर लागू नहीं होंगे जिनका आमतौर पर वस्‍तुओं के रूप में व्‍यापार किया जाता है। पर्यावरण और वन मंत्रालय ने 26 अक्‍टूबर, 2009 की अपनी अधिसूचना के ज़रिए यह घोषणा की है कि इस अधिनियम के प्रावधान 190 जैव संसाधनों पर लागू नहीं होंगे जिनका आमतौर पर वस्‍तुओं के रूप में व्‍यापार किया जाता है।
स्‍वदेशी औषधीय पौधों का पेटेंट विदेशी कंपनियों को दिए जाने के संबंध में 29.08.2012 को राज्‍य सभा में उत्‍तर के लिए नियत अतारांकित प्रश्‍न संख्‍या 1877 के उत्‍तर में उल्लिखित अनुबंध
	क्रं. सं.
	पेटेंट संख्‍या
	शीर्षक
	पेटेंटी/एकस्‍वी
	देश का नाम
	भारतीय औषधीय पौधा

	1
	248562
	एक एंटीऑक्सीडेंट संवर्धक संयोजन

	लाईफलाइन न्‍यूट्रासिटिकल्‍स कॉरपोरेशन
	यू.एस.ए.
	इस औषधीय संयोजन में हल्‍दी के पौधे का अर्क है जो भारतीय मूल का है।

	2
	231692
	पोलेनोसिस, एलर्जिक नेफ्राइटिस, एटोपिक डर्माटिटिस, दमा अथवा अर्टिकेरिया की रोकथाम अथवा उपचार हेतु संयोजन
	मातुसूरा याकुग्‍यो कं., लि.
	जापान
	इस संयोजन में इस्‍तेमाल होने वाला पहला पौधा क्‍युकुरबिटा मॉस्‍चटा मूल रूप से मध्‍य अमरीका या उत्‍तर-दक्षिण अमरीका का है लेकिन भारत में भी बड़े पैमाने पर इसकी खेती होती है। इस संयोजन में इस्‍तेमाल होने वाला दूसरा पौधा कारथेमस टिंक्‍टोरियस है जो भारत में पैदा होता है। खेती की जाती है।

	3
	213308
	एक पौष्टिक पूरक आहार
	दि क्‍यूजली कॉर्पोरेशन
	यू.एस.ए
	इस संयोजन में हल्‍दी के पौधे का अर्क है जो भारतीय मूल का है।

	4
	190850
	 रजोनिवृत्ति संलक्षण के प्रबंधन हेतु हर्बल भेषजीय संयोजन तैयार करने की प्रक्रिया 
	यूनाइटेड ग्‍लोबल वेनचंर्स लि.
	हांगकांग (चीन) 
	इस संयोजन में प्रयुक्‍त औषधीय पौधा तिनोस्‍पोरा कोर्डिफोलिया है, जो आमतौर पर गुडुची के नाम से जाना जाता है, यह मेनिसपर्मेसी परिवार की बेल है जो भारत के ऊष्‍ण कटिबंधीय क्षेत्रों में पाई जाती है।

	5
	243564
	विषाणु संक्रमण के उपचार के लिए हर्बल संयोजन तैयार करने की प्रक्रिया
	सेज आर एंड डी
	यू.एस.ए.
	संयोजन चीनी हर्बल औषधियों से लिए गए हैं।
एंजिनेटिया इंडिका एक सक्रिय संघटक है जो भारत में भी पाया जाता है।

	6
	211690
	मानव और पशु दोनों के उपयोग का एक संयोजन बनाने की प्रक्रिया 
	रूपाफार्म बी.वी.
	नीदरलैंड्स
	अधियायित संयोजन में प्रयुक्‍त पहला पौधा ओरिजेनम वलगेयर है जो ओरिजेनम, जो पुदीना परिवार (लेमियासी) का एक वर्ग है, की एक आम प्रजाति है। यह मूल रूप से गरम तापमान वाले यूरेशिया के पश्चिमी और दक्षिण पश्चिम तथा भूमध्‍य क्षेत्र में पायी जाती है।

	7
	242831
	माइक्रोबियल-रोधी संयोजन
	दि क्‍यूजली कॉर्पोरेशन
	यू.एस.ए.
	इस संयोजन में प्रयुक्‍त पहली चीज़ अदरक के पाउडर का अर्क है, जिसे खाद्य पदार्थ, औषधी या मसाले के रूप में लिया जाता है। अदरक की खेती दक्षिण एशिया में शुरू हुई थी तथा तब से यह पूर्व अफ्रीका और कैरिबिया तक फैल चुकी है।

	8
	219874
	किसी पशु में विषाणु संक्रमण के उपचार में उपयोगी संयोजन
	सेज आर एंड डी
	यू.एस.ए.
	यह संयोजन चीनी हर्बल औषधियों, औषधियों पौधों और उनके अर्क से लिया गया है।
एजिनेटिया इंडिका प्रमुख सामग्री है जो भारत में भी पाई जाती है।

	9
	221614
	एक हर्बल अंत:क्षेपण और इसके उत्‍पादन का तरीका
	माओजिएंग वांग
	चीन
	इस संयोजन में इस्‍तेमाल किया जाने वाला पौधा इक्‍सेरिस वर्ग का है, जो डेसी समूह के पुष्पित पौधे हैं। इस पौधे की सक्रिय सामग्री का इस्‍तेमाल चीन की परंपरागत औषधीयों में किया जाता था।
इस्‍केरिस सोनचिफोलिया भारत में भी पाया जाता है।

	10
	200879
	हृदय रोग के लिए संयोजन, उसे बनाने का तरीका
	तियांजिन तास्‍ले फार्मास्‍युटिकल कं. लि.
	चीन
	इस संयोजन में प्रयुक्‍त पौधा साल्विया मिल्टिओरिजा है, जो लाल सेज, चीनी सेज, टेन शेन या दनशेन के नाम से भी जाना जाता है। यह साल्विया वर्ग का बारहमासी पौधा है, इसकी जड़ों के कारण परंपरागत चीनी औषधी में बहुमूल्‍य माना जाता था
मूल रूप से चीन और जापान में पाया जाता है।

	11
	209391
	एलोवेरा से प्राप्‍त नेगेटिवली चार्जड पोलीसेघराइड व्‍युत्‍पाद्य, उसे बनाने का तरीका
	2 क्‍यूआर रिसर्च बी.वी
	नीदरलैंड
	इस उत्‍पाद में प्रयुक्‍त औषधीय पौधा एलोवेरा है। पाकिस्‍तान, ऑस्‍ट्रेलिया, बांग्‍लादेश, क्‍यूबा, डॉमिनिकन रिपब्लिक, चीन, मैक्सिको, भारत, जमैका, केन्‍या, दक्षिण अफ्रीका और यूएसए में बड़े पैमाने पर इसकी खेती की जाती है।

	12
	214166
	ऐंजाइना पिक्‍टोरिस के लिए हर्बल संयोजन, उसे तैयार करने की विधि और उसका प्रयोग
	तियांजिन तास्‍ले फार्मास्‍युटिकल कं. लि.
	चीन
	उक्‍त संयोजन में प्रयुक्‍त औषधीय पौधा मूल रूप से जापान और चीन में पाया जाता है।

	13
	219566
	कैंसर और यकृत को प्रभावित करने वाली बीमारियों से बचाव और उपचार के लिए न्‍यूट्रास्‍युटिकल संयोजन
	बुई, क्‍यूओंग, क्‍यू
	यू.एस.ए.
	संयोजन में शामिल उत्‍पाद औषधीय पौधों एलोवेरा और ब्रासिका ओलेरिया से प्राप्‍त किए जाते हैं जो भारत के साथ ही अन्‍य देशों में उगाया जाता है।

	14
	238006
	प्रोस्‍टेटिक हाइपरप्‍लासिया और प्रोस्‍टेटिटिस के उपचार के लिए भेषजीय संयोजन
	ब्राइट फ्यूचर फार्मास्‍युटिकल लेबोरेटरीज़ लि.
	हांग कांग
	उक्‍त संयोजन में प्रयुक्‍त औषधीय पौधा स्‍थानीय रूप से दक्षिणी चीन में पाया जाता है, इसके अलावा यूरोप तथा मध्‍य दक्षिणी और पूर्वी एशिया में इसकी पैदावार होती है।

	15
	221711
	नया औषधीय मिश्रण तैयार करने की प्रक्रिया
	सुलेमन डाडो
	ऑस्ट्रिया
	इस प्रक्रिया में शहद, जैतून का तेल, तथा वैकल्पिक रूप से मधुमोम, छत्‍ता मोम, बबूने का फूल, सेज, एलोवेरा, थाइम, चमेलिया और/या विभिन्‍न तेलों में से एक या अधि‍क का मिश्रण करना शामिल है।

	16
	244699
	एक औषधी का बेहतर संयोजन
	मलीरेड्डी एस. रेड्डी
	यू.एस.ए.
	यह दवाई हर्बल दवाइयों, एलोपेथिक दवाइयों, पीरिचडोंटल दवाइयों और इनके सम्मिश्रण के समूह में से चुनी गई है।

	17
	206049
	एंजाइना पिक्‍टोरिस के लिए हर्बल संयोजन के उत्‍पाद का तरीका, उसे तैयार करने की विधि तथा उसके उपयोग
	तियांजिन तास्‍ले फार्मास्‍युटिकल कं. लि.
	चीन
	उक्‍त संयोजन में प्रयुक्‍त औषधीय पौधा मूल रूप से जापान और चीन में पाया जाता है।

	18
	216577
	एंजाइना पिक्‍टोरिस के लिए हर्बल संयोजन
	तियांजिन तास्‍ले फार्मास्‍युटिकल कं. लि.
	चीन
	उक्‍त संयोजन में प्रयुक्‍त औषधीय पौधा मूल रूप से जापान और चीन में पाया जाता है।

	19
	252990
	नए पीडानाशक यौगिक, इनका अर्क तथा तैयार करने का तरीका
	ग्रिफिथ यूनीवर्सिटी
	ऑस्‍ट्रलिया
	पीड़ानाशक यौगिकों के तौर पर उपयोगी विभिन्‍न यौगिक बैरिंगटोनिया प्रजाति के पौधों से प्राप्‍त किए जाते हैं जो मूल रूप से ऊष्‍णकटिबंधीय तटों में पाए जाने वाले मैंग्‍गेवतथा हिन्‍द महासागर के द्वीपों तथा जनजिबार पूर्व से ताइवान तक पश्चिम प्रशांत महासागर तक, फिलीपींस, फिजी, न्‍यू कलेडोनिया, कुक आइलैंड, वेलिस और फ्यूट्रना और फ्रेंच पॉलीनेशिया में पाए जाते हैं। यह भारत के कुछ हिस्‍सों में सड़कों के किनारे सजावट और छाया देने के उद्देश्‍य से लगाए जाते हैं, उदाहरण के लिए दक्षिण पूर्वी समुद्रतट के कुछ शहर।

	248562
	एक एंटीऑक्‍सीडेंट संवर्धक संयोजन
	लाइफलाइन न्‍यूरास्‍यूटिकल्‍स कार्पोरेशन
	यू.एस.ए.
	एक एंटीऑक्‍सीडेंट-संवर्धक संयोजन जो एंडीऑक्‍सीडेंट सुरक्षा क्षमता बढ़ाता है, बाकोपा मोनिएरा अर्क, मिल्‍क थिसल अर्क, अश्‍वगंधा पाउडर, ग्रीन टीक अर्क, गोटु कोला पाउडर, जिनमें बिबोला पत्‍ती का अर्क, एलोवेरा पाउडर, हल्‍दी का अर्क शामिल हैं। ये प्रजातियां भारत में पैदा होता हैं।

	252509
	लेजरस्‍ट्रोमिया की पत्तियों से प्राप्‍त भेषजीय, औषधीय और आहार-संबंधी संयोजन
	रेनेसा हर्ब्‍स इन्‍क.
	यू.एस.ए.
	वर्तमान खोज भेषज, औषधीय और आहार-संबंधी संयोजन है जो लेजरस्‍ट्रोमिया की पत्तियों से प्राप्‍त किया जाता है। ऐसे यौगिक बे‍हतर ग्‍लूकोस सेल्‍युलट अपटेक, खून में ग्‍लूकोस की मात्रा में कमी, इनसुलिन प्रवीणता और शर्करा तथा स्‍टार्च के समीकरण में साथ-साथ कमी और वज़न में कमी के संबंध में योगात्‍मक और सहक्रियात्‍मक दोनों तरह के संयुक्‍त प्रभाव दिखाते हैं। 
यह दक्षिण पूर्व एशिया, फिलीपींस और भारत में पैदा होता है।


